
ir tras in dals reservats nua ch’els vivan.
Adina puspè han ils Indians stuì cumbat-
ter per lur dretgs e lur reservats. Il «Mini-
sguard» dat in sguard enavos sin l’istor-
gia dals indians.

Prender e dar

Las festas da Nadal duain far endament
che la vita è in prender e dar. En l’in-
ternat da la scola a Flem han ils scolars
quest’emna fatg preparaziuns per dar.
L’idea è da regalar al public biscuits da
Nadal. Nus avain vulì savair sch’ils sco-
lars prefereschan da dar u tuttina surve-
gnir regals.

Il magazin d’infurmaziun per uffants
(repetiziun sin SRF info tranter las 18.00
e las 19.30)

Candidatura grischuna per ils gieus
olimpics 2026?

Puspè decida il pievel grischun sur da la
dumonda: Gieus olimpics gea u na? La
regenza è persvasa che quest eveniment
saja bunper il svilup economic e tecnolo-
gic dal chantun. Ils adversaris da lur vart
vesan in grond privel per las finanzas e
l’ecologia. E per il mument mancan al
Grischun ils partenaris. Èn gieus olim-
pics propi la meglra idea per il Grischun?
Quai discutan trais cussegliers a Berna:
Silva Semadeni da la PS, StefanEngler da
la PCD e Duri Campell da la PBD. Mo-
deraziun e redacziun: Andri Franziscus.

